Noiin Paulus Toropwe ngeni
ekewe Soulang lon

Filipi
Kapas akom

I. Chon makkei ei toropwe: Ewe soukiind

Paulus. . .
II. A mak ngeni i6: Ngeni ekewe souléng lon

Filipi lupwen a nom lon imwen fotek lon Rom.
II1. Itelapemongen ei toropwe: Oupwe fokun
pwapwa! (4.4)

IV. Kapas aiichean ei toropwe: Jesus Kraist ach

Samol. . o
V. Masouen ei toropwe: Paulus a mak néiin ei

toropwe ngeni chon ewe mwichefel lon Filipi,
iei aeuin mwichefel lon Europe a fisitid ren
an Paulus angang ngeni. Filipi a nom lon

ewe fanii Masetonia mi nom fian nemenien
mwiin Rom. Paulus a mak ei toropwe lup-

wen a nom lon imwen fotek lupwen fansoun

a nom lon osukosuk me ren ekoch chon an-
gang ngeni Kot mi ii ngeni, a pwal riafoii ren

ekewe afalafal mi mwal aramas ra afalafala
lon ewe mwichefel Filipi. Nge masouen noin

ei toropwe a pwiirata ngenikich usun pwapwa
me apiliikiilitk mi pop seni alololun an Paulus
liikii Jesus Kraist.

Popun an Paulus makkei ei toropwe pwe epwe
kilisou ngeni ekewe souldng lon Filipi fin iten
ewe lifang ra tinala ren, pwe epwe alisi lon fan-
soun an osupwang. A aea ei fansoun an epwe

apochokileer lon ar souldng, pwe repwe tipepwora
0 apiluiikdch, inamwo ika i me ir ra nom lon riafou.
A fokun tlingor ngeniir pwe repwe edni an Jesus
tipetekison, nge resap nom fan nemenien apan-
gau me lamalamtekia. A achema ngeniir, pwe
ewe manau ra manaueni lon Kraist eu lifangen
an Kot imdUmoch ngeniir ra angei ren ar likd,
nge esap ren ar aleasochis ngeni pwingilin an
ekewe chon Juta we lamalam. A makkei usun ewe
pwapwa me kinamwe Kot a fang ngeni chokewe
minom lon Kraist.

Ei toropwe a fokun pwardtd usun pwapwa,
apilukoch, tipeeufengen me likiti lon manauen
souldng me ar liku. A pwal pwaérala alololun én
Paulus tongei chon ewe mwichefel lon Filipi.

VI. Tettelin masouen ei toropwe:
Kapas akom 1.1-11
Usun lapalapen manauen Paulus 1.12-26

Ewe manau lon Kraist 1.27-2.18 _
Ekewe akot fan iten Timoty me Epafrotitus 2.19-

30
Kapasen fOon usun ar repwe afdliir ren ekewe

chon oputer me ekewe mettoch repwe afeien-
gauer 3.1-4.9
Paulus me chiechian kewe chon Filipi 4.10-20
Kapasen lesopolan 4.21-23

Kapong
1.1-2
1 Am Paulus me Timoty, &m noln Kraist kewe
chon angang, aia kapong ngeni ekewe chon pin
lon Kraist Jesus mi nom lon Filipi, pwal ngeni
ekewe soumasen mwichefel me ekewe sounkoa:

% 2 Samach Kot me ach Samol Jesus Kraist epwe
ngenikemi um0uimdoch me kinamwe.

Paulus a iotek fin iten ekewe soulding lon Filipi
1.3-11
3Ngang uakilisou ngeni ai Kot fansoun meinisin
lupwen ai chechemenikemi. 4 Fansoun meinisin
lupwen 1a iotek fén itemi, Ua iotek fan pwapwa
> pokiten dmi oua alisiei lon ai angangen aron-
gafeili ewe Pworausen Manau seni lepoputén ai
nom remi tori ikenai. 6 Ua fokun liiki, pwe Kot
ewe mi popuetd lomi ei angang mi mirina epwe
pwal sopwela tori an epwe wesOchtiela lon ewe
Rénin 4n Kraist Jesus epwe liwinsefilito. 7 Ua
chechemenikemi lon letipei fansoun meinisin,
iel mine a pwing ngeniei an epwe iei usun ai
tongekemi. Pun dmi meinisin oua chieneniei lon
el angang mi auchea Kot a ngeniei, sap chok lon
ei fansoun tia nom lon imwen fotek, nge pwal lon
ewe fansoun lupwen lia ngasala pwe Upwe peni

ewe Pworausen Manau o anukichara. 8 Kot i nei
chon pwarata pwe a let mine Ua apasa, pwe Ua

tongekemi meinisin, usun chok Kraist Jesus a fen
tongekemi.

9 Ngang ua iotek pwe dmi chen epwe fokun
lalapala lefilemi, oupwe pwal silei mine a let o
wewedchiti mettoch meinisin, 10 pwe oupwe ton-
geni fildtd mine a fokun murina. Mirin oupwe
limo6ch, esap pwal wor och mine oupwe mwal won
lon ewe Rénin dn Kraist epwe liwinsefal. 11 Iwe,
manauemi epwe urela ren sokun fofor mirina

% 1:1: Fof16.12

Jesus Kraist chok a tongeni afisiatd, pwe Kot epwe
ling o itetibch ren.

Kraist chok i popun ach manau
1.12-30 g )
12 Twe, dmi pwii kana, iia mochen pwe oupwe

silei pwe ekewe mettoch mi fis ngeniei ra wesewe-

sen alisi chotilan ewe Pworausen Manau. 13 Iei
popun ekewe sounfiu mi mamasa imwen Sisar

pwal ekewe ekoch aramas ra silei pwe tia nom
lon imwen fotek pokiten ngang eman chon angang
ngeni Kraist. # 14 Ren ai nonom lon imwen
fotek a fis pwe chomong pwiich kewe souldng ra
apilukuliki ach Samol, iel mine a lapala ar pwora
le afalafala ewe kapasen Kot, nge resap niuokus.
15 Ewer, ekoch me leir ra afalafala Kraist pokiten
ra lolowo me anini, nge pwal ekoch ra afalafala
ren Ochiin letiper. 16 Atekei ra fori ei seni ar eéni
chen, pokiten ar silei pwe Kot a ngeniei ewe an-
gangen peni ewe Pworausen Manau, 17 nge ekewe
ekoch resap afalafala Kraist fan wenecharen
letiper, nge ren ar mochen kiitta puisin ar, ra ekieki
pwe repwe chok ariafotitiei lupwen tia nom lon

imwen fotek. . _ .
18 Twe, nge pwota Upwe lolilen ren? Ngang tipwe

chok pwapwa pwe aramas ra afalafala Kraist lon
sokopaten lapalap, ese lifilifil ika a pop seni och
ekiek mi mwaél ika och ekiek mi pwiing. Ewer,
upwe chok sopwela le pwapwa, 19 pun uia silei pwe
pokiten dmiiotek, pwalren &n Ngiiniin Jesus Kraist
alisiei tipwe ngasala. 20 Ua fokun 6siikiisiikii o
apilikuliuku pwe tsap achant, pwe tpwe fori wisei,

% 1:13: Fo6f28.30

nge fansoun meinisin epwe wor ai tipepwora,
fokun lon ei fansoun, pwe Upwe alinga Kraist lon
unusen manauei, ese lifilifil ika ipwe manau ika
Upwe méla. 21 Pun me rei Kraist ai manau, nge mala
ai feidch. 22 Nge are ren ai iipwe sopwela le manau
Ua tongeni fori chomong sokun angang mi lomot,
iwe, nge usap silei mine tipwe fildtd. 23 Iei mine ia
tiperiiori lefilen ekei ruu ekiek: Ua fokun mochen
ai Upwe feila 0 nom ren Kraist, pun iei met epwe
fokun mirina, 24 nge ren ai lipwe manau epwe
watte lomotan fandsengesimi. 25 Ua fokun liikii pwe
met Ua apasa a pwiing, iei mine Ua silei pwe lpwe

nonometiu. Upwe nonom remi meinisin pwe tipwe
alisikemiitd pwe oupwe fefeitd o pwapwa lon ami
likuluk, 26 pwe lupwen tipwe liwinsefdl o0 nonom
remi epwe fokun wor popun dmi oupwe aingaing
lon Kraist Jesus fandsengesi. 27 Iwe, iei ewe met-
toch mi atichea, pwe lapalapen manauemi epwe
fich ngeni ewe Pworausen Manau usun Kraist.
Mirin ese lifilifil ika ngang Upwe tongeni feila
churikemi ika Uisap, nge lipwe rongorong pwe oua
Uppos lon eu chok popun, oua pwal achocho le tita
lon eu chok tip fan iten dmi likli ewe Pworausen
Manau. 28 Qusap niuokusiti ekewe aramas mi i
ngenikemi. Oupwe tipepwora fansoun meinisin.
Eiepwe alletdtd ngeniir pwe ir ra lus, nge dmi oua
win, pokiten Kot a fang ngenikemi dmi win. 29 Pun
Kot a ngenikemi ewe wis mi atichea pwe oupwe
angang ngeni Kraist, sap chok ren dmi oupwe liki
i, nge pwal ren dmi oupwe riaf6li fanitan. 30Iei dmi
ouatongenietieilon ewe fiu lia eédnifan iten ai peni
ewe Pworausen Manau. Iei pwal chok ewe fiu oua

kiina me rei me lom, nge oua pwal rongorong pwe
Ua chiien eéni iei. *

2

An Kraist tekison me an tekia

2.1-11

1 Iwe, manauemi lon Kraist a apochokiila
letipemi, an chen a echipakemi, oua
chiechifengen me Ngiinmifel, oua pwal edani
kirikiroch me tongfengen lefilemi. 2 Iei mine
Ua pese ngenikemi dmi oupwe fori met ai pwapwa
epwe unusren. Oupwe eéni eu chok ekiek, eu chok
chen, oupwe pwal ngiin eu me tipeeu. 3 Ousap fori
fofortin apangau are fori och ekiekin sikesik, nge
oupwe tipetekisonfengen lefilemi, ousap ekieki
pwe oua miirina seni ekewe ekoch. 4 Ousap chok
ekieki en me an feigch, nge oupwe pwal ekieki
feidchiin chienemi. 5 Oupwe eéni ewe chok ekiek
Kraist Jesus a eéni: ¢ A lapalapeni lapalapen Kot,
nge esap ekiekin amwochiinikii an wewe ngeni
Kot usun ach amwochiiniikii mettochtich. 7 Nge
seni lon letipan a fangala meinisin mine a eéni,
pwe a lapalapeni lapalapen eman chon angang.
A wiliti ususun aramas o pomweni pomwen
aramas. 8 A pusin atekisonatiu o eéni aleasochis
tori maéla, tori an méla won irdpenges. 9 Iei mine
Kot a atekiatai won eu leni mi fokun tekia, a pwal
ngeni eu it mi itefoiila seni it meinisin. 10 Iwe,
chokewe meinisin mi nom won ldng me fantifan
pwal failol repwe fotopwasuk o asamolu ewe it
iten Jesus, 11 nge ir meinisin repwe pwarata pwe

% 1:30: Fo6f16.19-40

Jesus Kraist i Samol, pwe Kot Sam epwe ling ren.
e

Oupwe tin usun eu saram won faniifan

2.12-18

12Tei mine chienei kana mi achengicheng, usun
amioua aleasochisiei fansoun meinisin lupwen tia
nonom remi, iei usun a men atichea dmi oupwe
aleasochisiei lupwen tia toau senikemi. Oupwe
achocho le anganga pusin dmi kiina manau fan
niuokus me chechech, 13 pun Kot ewe a angang
lomi, epwe afisatd d@mi mochen me ami tufichin
apwoOnuetd letipan.

14 Qupwe fori &mi angang meinisin, nge ousap
lal are anini, 15 pwe esap wor och mi mwal lon
manauemi, nge oupwe limdch usun nolun Kot

kana mi unusoéch ra nonom won ei fantifan mi
ur ren aramas mi kirikiringau me tipis. Oupwe

fokun tittin lefiler usun ekewe fii ra tittin fin lang,
%16 Jupwen oua ngeniir ewe Kapasen Manau. Are
epwe iel usun mine oua fori, epwe wor popun ai
Upwe sikdsinikemi lon ewe Rénin dn Kraist epwe
liwinseféal, pun epwe pwa pwe ai achocho me ai
angang weires esap lomotongau. 17 Nge inamwo
ika chai epwe ninnila usun eu asoren tin won ewe
asor me ewe angang mi fis ren ami likulik, ngang
upwe chok pwapwa o dmi meinisin oupwe etieilon
ai pwapwa. 18Ina usun dmi oupwe pwal pwapwa,
nge ngang Upwe etikemi lon dmi pwapwa.

Timoty me Epafrotitus
2.19-30

% 2:11: Ais45.23 % 2:15: Tut32.5




FILIPI 2:19 viii FILIPI 2:30

19 Twe, are iei letipen ach Samol, ia
apilukulikoch pwe Upwe tongeni miittir tinala
Timoty remi, pwe letipei epwe pOchoOkiletd
lupwen ilpwe rongorong ewe pworaus usumi.
20T chok ewe eman aia wewefengen lon dm ekiek,
i a pwal wesewesen chiingiikemi. 21 Pun ekewe
ekoch ra chok ekieki pusin ar, nge resap ekieki
usun ewe angangen Jesus Kraist. 22 Iwe, dmi oua
pusin silei usun lomotdchiin dtei, pwe 1 me ngang
aia angangfengen fan iten ewe Pworausen Manau
usun chok eman nau a angangfengen me saman.
23 Jei mine Ua apiliikdch ai lipwe tinala atei remi
lon ewe chok otun ua silei met epwe fis ngeniei
lon ai nom lon fétek. 24 Nge ngang tia apiltkiiliik
lon ach Samol pwe plsin ngang upwe tongeni
miittir feila remi. 25 Ngang tia ekieki pwe epwe
Och ai upwe tinseféliela remi pwiich Epafrotitus,
atei a etiel le angang pwal le maun, atewe ami
oua akiin6l pwe epwe alisiei. 26 Epafrotitus a
fokun positikemi meinisin, a pwal fokun lolilen
pokiten oua rongorong pwe a samau. 27 Enlet,
a fokun samau o arap ngeni an epwe mala. Nge
Kot a tongei, nge sap i chok pwe pwal ngang, pun
esap mochen ai ipwe tolong lon watten letipeta.
28 Jei mine Ua fokun mochen amiittirala remi,
pwe oupwe pwapwasefal lupwen oupwe Kkiina i,
nge ai lolilen epwe wesila. 29 Iwe, oupwe etiwa
i fan pwapwa usun eman pwimi lon ach Samol.
Oupwe meniniti ei sokun aramas, 30pun a fangala
manauan o arapakan ngeni an epwe mala fan iten
an Kraist angang, pwe epwe siwilikemi le alisiei,
lupwen dmi ousap tongeni.

3

Ewe pwiing mi longolong won ach liikti Kraist

3.1-12

1 Ami pwii kana, iei amiichillan ai kapas
ngenikemi: Oupwe pwapwa lon ach Samol.
Usap weires ren ai ilipwe aliwinisefili mine {ia
fen makkei ngenikemi me mwan, nge oupwe
fen feidch ren are lpwe fori iei usun. 2 Oupwe
afédlikemi ren chokewe mi fori f6for mi ngau, ra
usun chok kolak. Ir atekewe mi apdchokiila an
epwe fis reirei won inisin aramas. 3 Sap ir, nge
kich sia angei ewe enletin sirkomsais, pun sia fel
ngeni Kot ren Ngiiniin, sia pwapwa lon manauach
lon Kraist Jesus, nge sisap anomu ach apilukulik
won met sia fori ngeni inisich. 4 Ewer, ngang
Ua tongeni anomu ai apilikilik won ena sokun
lapalap. Are eman a ekieki pwe mi wor popun
an epwe tongeni anomu an apilikulik won ei
sokun lapalap, ngang won inisi a fen wor rei
ekoch popun mi watte: 5 Ngang Uia sirkomsais
lon awaluen rinin murin ai uputiu, ngang eman
wesewesen re Israel seni chok ai uputiu, seni lon
ewe ainangen Peniamin, ai kewe lewo meinisin
ir re Ipru. Ngang eman Farisi lon ai apwontueta
dn ekewe chon Juta kewe Alltik, 6 ia pwal fokun
tiliken lon ai ariafotiu ekewe chon liku Jesus.
Are eman aramas a ekieki pwe a tongeni kiina
pwing ren an aleasochisi ekewe Allik, ngang
Ua apwoOnuretd meinisin. * 7 Nge ekei mettoch
meinisin Ua aita ngeni feioch me lom, iei Uia aita

% 3:5: Fof23.6;26.5;Rom11.1 % 3:6: Fof8.3;22.4;26.9-11

ngeniir feiengau pokiten Kraist. 8 Nge sap ikei
chok. Ngang ua ekieki pwe mettoch meinisin ra
fokun aticheangau fan iten ewe eu mi fokun atichea
seni meinisin, iei ai silei Kraist Jesus ai Samol.
Pun fén itan Ua pottala meinisin, ta ekieki pwe
meinisin ra usun chok pipi lon lenien koturula,
pwe Upwe edni Kraist 9 o wesewesen eufengen
me i. Usap chiien eéni piisin ai pwiing, ewe sokun
pwiing Ua angei ren ai aleasochisi ekewe Allik. Iei
Ua edni ewe pwiing a toriei ren ai liki Kraist, ewe
pwiing mi feito seni Kot o a longolong won ai liku
Kraist. 10 Ua fokun mochen ai iipwe silei Kraist o
mefi manamanen an manausefal, ipwe pwal eti i
lon an riafou, pwe tipwe wewe ngeniilon an méla.
11 Pun Ua apiliikiilikii pwe ngang tipwe eti ewe
mwen manausefdl seni mala ngeni manau.

Ach achocho ngeni sopolan ach kitir
3.12-21

12 Usap apasa pwe Ua fen apwontetad ekei met-
toch ika tia fen unusdchiila lon. Nge tia chdk acho-
cho ngeni ai lipwe angei ewe win, pun iei mine
Kraist Jesus a turufiei ren. 13 Ami pwii kana, ngang
won inisi usap ekieki pwe Ua fen angei ewe win,
nge eu mettoch tia fori: Ua manliikala mine a nom
likisokiri, nge la achocho ngeni ai tipwe tori mine
a nom mwei. 14Iei mine ia sdwenewen ngeni ewe
sopolan ai Upwe angei ewe win, iei dn Kot ko ren
Kraist Jesus ngeni ewe manau esemuch.

15 Kich meinisin mi eéni mirit lon ach soulédng
sipwe ekiekipokii usun ekei mettoch. Nge
are ekoch leimi a sokola ar ekiek, Kot epwe
afatdchli ngenikemi. 16 Nge ousipwe chok fefetal

ngeni mwach lon pwiinglin ekewe alliik sia fen
aleasochisi tori iei.

17 Ami pwii kana, oupwe chok sopwela le
apiruei. Oupwe nenengeni chokewe mi fori sokun
fo6f6r mi pwiling &m aia aiti ngenikemi. * 18 Ngang
ua fen urenikemi ei fan chomong me mwan, nge iei
upwe aliwiniseféli ngenikemi fan ai kechi: A wor
chomong aramas mi manaueni eu sokun manau
a pwéaratd pwe ir ra oputa ewe irdpengesin Kraist.
19 Lesopolan manauer repwe nom lon hell, pun ar
kot iei mochenian inisiir. Ra sikdsini mine repwe

sdw ren o ekieki chok mettochun lon ei fanufan.
20 Nge kich sia chon wiliposun ldng. Sia 6stikiistikil

eman Chon Amanau ach Samol Jesus Kraist pwe
epwe feito seni ling, 211 dtewe epwe awili inisich
inisin tekison pwe epwe wewe ngeni inisin we
mi ling ren an we manaman a tongeni anomu
mettoch meinisin fdn nemenian.

4

Kapasen 01irotir
4.1-9

1 Iwe, ami pwii kana, ia fokun echenikemi o
positikemi. Ami oua apwapwaei o Ua sikdsinikemi.
Iei mine, &mi pwii kana mi achengicheng, oupwe
nikuchar lon manauemilon ach Samol.

2 Ngang Ua tliingormau ngenikemi Eutia me Sin-
tike, ouse mochen oupwe tipeeufengen usun chok
pwipwilon ach Samol. 3Iwe, pwal en chieneichon
angang mi allukuluk, Ga tingor ngonuk pwe kopwe
alisi ekei fefin, pun ra fokun angang weires o etiei
le arongafeili ewe Pworausen Manau, irfengen

% 3:17: 1.Kor4.16;11.1

me Klement me pwal ekewe ekoch mi etiei lon
ewe angang, ir chokewe meinisin mi mak iter lon
an Kot we puken iten chon manau.

4 Oupwe pwapwa lon ach Samol fansoun mein-
isin, lpwe apasasefali: Oupwe pwapwa! > Oupwe
tipepwetete ngeni aramas meinisin. Ach Samol
a arapoto. 6 Ousap lolilenasini och mettoch, nge
lon ami osupwang meinisin oupwe iotek o tiingor
ngeni Kot pwe epwe alisikemi. Oupwe tiingor fan-
soun meinisin fan kilisou. 7 Iwe, dn Kot kinamwe
mi tekia seni ach tongeni weweiti epwe timwiini
lelukemi me ekiekimi lon Kraist Jesus.

8Iwe, amiichiilan ai kapas, d&mi pwii kana, oupwe
amwochinuki lon &mi ekiek ekei mettoch mi
murina 0 amwarar: mettoch mi let me atchea,
mettoch mi pwiing me limoch, mettoch aramas ra
efich me meniniti. 9 Oupwe apwoniietd mine oua
kai0d o angei seniei, mine oua rong seni ai kewe
kapas o kiina seni ai kewe fofor. Iwe, Kot ewe mi
ngenikich kinamwe epwe nonom remi.

Kapasen kilisou ren ekewe lifang

4.10-20

10 Twe, a fokun watte ai pwapwa lon ach
Samol, pwe mirin fansoun langatam oua tongeni
pwaérisefdli ami alisiei. Esap wewen pwe oua Ukiitiu
le alisiei, nge esap chdk wor alen &mi oupwe
pwiéri ngeniei. 11 Usap apasa ei pokiten a wor ai
osupwang, pun ua asipaei ai upwe menemendch
ren mine a wor rei. 12 Ua silei ai iipwe nonom
lon wilingau pwal ai Gipwe nonom lon woiimong.
Ua kaié ewe monomon pwe iipwe kinamwe ekis
meinisin me fansoun meinisin, ese lifilifil ika Ua

mot ika Ua echik, ika piseki a somwosomwola ika
uamwelele. 13Meinisin akingenieiren Kraist ewe
mi atufichiei.

14 Nge a fokun 6ch pwe oua alisiei lon ai osup-
wang. 15 Iwe, dmi chon Filipi, oua fokun silei, pwe
lupwen tia feila seni Masetonia, lon ewe fansoun
Ua popueta le afalafala ewe Pworausen Manau,
ami na chok mwichefel a alisiei, 4mi choék oua
lifang ngeniei usun mine ua lifang ngenikemi. =
16 Lupwen tia nom lon Tesalonika oua tinato rei
ai alilis fan ekoch pwe Usap osupwang. * 17 Esap
wewen pwe ua chok mochen angei lifang, nge
Ua mochen ai iipwe kiina watten dmi fo6f0r murina
epwe kapach ngeni mine oua fen fori. 18 Iei
toropwen ekewe mettoch meinisin oua ngeniei,
ewer, a fen somwosomwola. Iei a wor rei mettoch
meinisin, pun ua angei seni Epafrotitus ekewe
lifang oua tinato rei. Ekei lifang ra usun chok eu
asor ngeni Kot mi podch, eu lifang Kot a etiwa o
pwapwa ren. * 19 Nge ai Kot epwe ngenikemi
meinisin mine oua osupwang ren lon woin mi
somwola lon Kraist Jesus. 20 Ach Kot, i Samach
epwe kiina ling tori feilfeilachok! Amen.

Kapongen lesopolan
4.21-23
21 Ai kapong ngeni ekewe chon pin meinisin ir
noun Kraist Jesus. Pwiich kewe souldng mi nom
rei ra pwal kapong ngenikemi. 22 Ekewe chon pin
meinisin ra kapong ngenikemi, lapalan chokewe
mi nom lon imwen Sisar. 23 Umoiimdchiin ach

% 4:15: 2.Kor11.9 % 4:16: F6f17.1 = 4:18: Eks29.18

Samol Jesus Kraist epwe nonom remi meinisin.
Amen.

